
Kalaallit Nunaanni inatsisilerinermut kandidatinngorniarfimmik
pilersitsisoqarsinnaanera pillugu nassuiaammikkingusinnepaammik UPA2017-imi
Inatsisartunut saqqummiunneqartussamik Naalakkersuisut suliaqaqqullugit
peqquneqarnissaannik Inatsisartut aalajangiiffigisassaatut siunnersuut.
(Inatsisartunut ilaasortaq, Ineqi Kielsen, Siumut)

Inuit Ataqgatigiit Inatsisartunut ilaasortap Ineqi Kielsenip Siumumeersup aaliangiiffissatut
siunnersuutaanut imaattumik ogaaseqgassaagut.

Namminiilivinnissamik siunnerfeqarnermi pingaaruteqarpoq aningaasaqarniarnikkut
naalakkersuinikkullu pissutsit kisimik pinegannginnissaat. Aningaasaqarniarnikkut
naalakkersuinikkullu nammineersinnaanerup ineriartortinneranut pegatigitillugu inuiaqgatigiinni
inuit ataasiakkaat imminnut, siunissamut inuiaqgatigiinnullu akisussaassusermik tigusinissaat
kiisalu inuiaqatigiit inunnut ataasiakkaanut akissussaassuseqgartumik ineriartogatigiinnissaat
pingaaruteqgarpoq.

Inuit Ataqatigiit ilinniartitaaneq inuiaqatigiit patajaatsumik ingerlaneranni gitiulluinnartutut
isigaat. Innuttaasut inuiaat ingerlanerat sunniuteqgarfigalugu siuttuuffigissappassuk
ilinniartitaaneq tamatumunnga qitiulluni qulakkeerinneqgataasussaavoq. Taamaammat Inuit
Atagatigiit nunatsinni inatsilerituunngorniarluni ilinniarfimmik aallarnisaasoqgarnissaanik
gaqgitsisogarnera nunami namminiilivinnissaminik siunertagartumi pissusissamisoorsoraarput.

Siunnersuummut tunngaviusumik isumagqgataagaluarluta maluginiarparput Naalakkersuisut
siunnersuummut akissuteqaamminni oqaatigigaat Ilisimatusarfik inatsisilerituutut
ilinniarnermik aallartitsiniarluni aallartisalereersimasoq. Siunnersuutip anguniagaanut
naapertuuttumik suliamik maanna aallartittogareersimammat Inuit Ataqatigiinniit siunnersuut
taamak isikkogartillugu ilalinngilarput.

Naalakkersuisut akissuteqaamminni Ilisimatusarfiup 2018-imi inatsisilerituunngorniarluni
ilinniakkamik aallartitsisinnaanissaminut piviusunngortitsissaguni aningaasanut inatsit
aqqutigalugu aningaasaliinikkut aatsaat pisinnaaneranik ogariartornera Inuit Ataqatigiit
maluginiarparput. Ilinniakkamillu taassuminnga aallartitsinissamik aallarnisaasoqarnera
Naalakkersuisut siunnersuutegartumut akissuteqaamminni ogaatigereermassuk
apeqqutigerusunnarsivoq Naalakkersuisut aningaasanut inatsit aqqutigalugu Ilisimatusarfimmi
inatsisilerituunngorniarluni ilinniarnerup aallartissinnaanera aningaasalissallugu
pilersaarutigineraat.

